
স্থর। তৎফিফ | Σ Σ Α 9
হইবে। ২৫ । (যোমের স্থলে) তাহার মোহর মৃগনাভি হইবে, এবং পরে ইছার মধ্যে উচিত যে স্পৃহাকারিগণ স্পৃহা করে। ২৬। এবং তস্নিম হইতে তাছার মিশ্রণ। ২৭ + (উহ) এক প্রস্রবণ হয়, সন্নিহিত দেবগণ ( তাহা হইতে বারি ) পান করিয়া থাকে * ২৮ । নিশ্চয় অপরাধিগণ বিশ্বাসীদিগের প্রতি হাসা করিতেছিল । ২৯ । এবং যখন তাহার। (কাফেরগণ) তাহাদের নিকটে উপস্থিত হইত তখন পরস্পর কটাক্ষপাত করিত। ৩০ । এবং যখন স্বীয় পরিজনের নিকটে ফিরিয়া যাইত তখন সহৰ্ষে ফিরিয়া যাইত ণ" । ৩১ । এবং যখন তাহার। তাহাদিগকে (বিশ্বাসীদিগকে ) দেখিত বলিত যে নিশ্চয় ইহার বিপথগামী ॥৩২ এবং তাহদের প্রতি রক্ষক প্রেরিত হয় নাই । ৩৩ । অনন্তর অদ্য বিশ্বাসিগণ ধৰ্ম্মদ্রোহীদিগের প্রতি হাস্য করিতেছে । ৩৪ + সিংহাসনোপরি (উপবিষ্ট হইয়া ) নিরীক্ষণ করিতেছে ( বলিতেছে)। ৩৫ । কাফেরদিগকে কি তাহার। যাহা করিয়াছে তদনু
রূপ বিনিময় দেওয়া হইয়াছে ? ৩৬ (র, ১)


	তস্নিম এক জলপ্রণালীর নাম। সৰ্ব্বোচ্চ স্বৰ্গ আর্শের নিম্নদেশ হইতে বেহেশতে তাহার স্রোত নিপতিত হইয়া থাকে। তাহার জল বিশুদ্ধ ও বেশ্বেতবাসীদের জন্য অত্যুৎকৃষ্ট পানীয়। ঈশ্বরের সন্নিহিত দেবগণের প্রতি ঈশ্বরের অমিশ্র প্রেম, অতএব তাহাদের পানীয় অমিশ্র ও বিশুদ্ধ। যাহাদের ঈশ্বরপ্রেম সাংসারিক প্রেমের সঙ্গে মিশ্রিত, তাহাদের সুরা অন্য সুরা দ্বারা মিশ্রিত। (ত, হে)


+ একদিন মহাত্মা আলি কতিপয় মোসলমানের সঙ্গে পথদিয়! যাইতেছিলেন, কয়েকজন কপট লোক র্তাহাদিগকে দেখিয়া হাসিয়াছিল, এবং নয়নকোণে ইঙ্গিত করিয়া ব্যঙ্গ করিয়া ছিল, পরে বন্ধুদিগকে বলিয়াছিল আমাদের না মস্তক ইনি ? আলি ইহা শ্রবণ করিয়া মহা হাস্য করেন। তিনি হজরতের মস্জেদ উপ
স্থিত না হইতেই এই সকল আয়ত অবতীর্ণ হয়। (ত, হো)

		 এই পাতা শেষ সম্পাদিত হয়েছে ১৭:৩০টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

